
Հավելված  N 1 
ՀՀ կառավարության 2011   թվականի 

                          ապրիլի 28-ի  N  525  -  Ա  որոշման 
 

Ց Ա Ն Կ 

«ՆՈՒԲԱՐԱՇԵՆԻ ԹՌՉՆԱԲՈՒԾԱԿԱՆ ՖԱԲՐԻԿԱ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ  
ՀԱՅԱՍՏԱՆԻ  ՀԱՆՐԱՊԵՏՈՒԹՅՈՒՆ ՆԵՐՄՈՒԾՎՈՂ ԱՊՐԱՆՔՆԵՐԻ 

 

Ներմուծման ժամկետը NN 
ը/կ 

ԱՏԳ ԱԱ-ի 
ծածկագիրը Անվանումը Մոդելը Չափի 

միավորը Քանակը Ծագման 
երկիրը 

Արտահանման 
երկիրը 

Արժեքը 
(դրամ) 

տարեթիվը կիսամյակը 
(եռամսյակը) 

1. 8436 29 000 Բրոյլերի հատակային 
պահվածքի սարքա-
վորում 

«Big Dutchman» հատ 6 Գերմանիա Գերմանիա 228000000 2011-2013 թթ. 2011 թ. 2-րդ 
եռամսյակ - 2013 թ.  

1-ին կիսամյակ 
2. 8438 50 000 Թռչնի մորթի, մսի վերա-

մշակման  սարքավորում 
«E-M-F 

Lebensmittel 
technik- 

Anlagenbau 
CmbH» 

հատ 1 Գերմանիա Գերմանիա 185000000 2011 թ. 2011 թ.  
2-րդ կիսամյակ 

3. 8436 29 000 Բրոյլերի մայրի հատա-
կային պահվածքի 
սարքավորում 

«Big Dutchman» հատ 2 Գերմանիա Գերմանիա 104300000 2012-2013 թթ. 2012 թ. 2-րդ 
կիսամյակ – 2013 թ. 

1-ին կիսամյակ 
4. 8436 29 000 Բրոյլերի մայրի աճեցման 

հատակային պահվածքի 
սարքավորում 

«Big Dutchman» հատ 1 Գերմանիա Գերմանիա 38275000 2012-2013 թթ. 2012 թ. 2-րդ 
կիսամյակ - 2013 թ.  

1-ին կիսամյակ 
              Ընդամենը 555575000   

 

 

 ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

ՂԵԿԱՎԱՐ            Դ. ՍԱՐԳՍՅԱՆ 

Հավելված N 2 
ՀՀ   կառավարության   2011   թվականի 

                  ապրիլի  28-ի  N  525  -  Ա որոշման 
 

 

 

Պ Ա Յ Մ Ա Ն Ա Գ Ի Ր    N _____ 

 

«ՆՈՒԲԱՐԱՇԵՆԻ ԹՌՉՆԱԲՈՒԾԱԿԱՆ ՖԱԲՐԻԿԱ» ԲԱՑ ԲԱԺՆԵՏԻՐԱԿԱՆ 
ԸՆԿԵՐՈՒԹՅԱՆ   ՆԵՐԴՐՈՒՄԱՅԻՆ   ԾՐԱԳՐԻ   ԻՐԱԿԱՆԱՑՈՒՄԻՑ  
ԱԿՆԿԱԼՎՈՂ ԱՐԴՅՈՒՆՔՆԵՐԻ ԵՎ ՄՈՆԻԹՈՐԻՆԳԻ ՀԱՄԱԿԱՐԳԻ  

ՄԱՍԻՆ 
 

Քաղ. Երևան                    _____  ______________ 2011 թ. 

 

Հայաստանի Հանրապետությունը, որի անունից հանդես է գալիս Հայաստանի 

Հանրապետության էկոնոմիկայի նախարարությունը (այսուհետ` նախարարություն),  

ի դեմս նախարար Տիգրան Դավթյանի, մի կողմից, և «Նուբարաշենի թռչնաբուծական 

ֆաբրիկա» բաց բաժնետիրական ընկերությունը (այսուհետ` ընկերություն), ի դեմս 

ընկերության խորհրդի նախագահ Տիգրան Հակոբյանի, որը գործում է ընկերության  

բաժնետերերի ժողովի որոշման հիման վրա, մյուս կողմից (նախարարությունը և 

ընկերությունը միասին հիշատակելու դեպքում, այսուհետ` կողմեր), հիմք ընդունելով 

Հայաստանի Հանրապետության կառավարության 2011 թվականի ապրիլի 28-ի N 525 - Ա 

որոշումը, կնքեցին սույն պայմանագիրը (այսուհետ` պայմանագիր) հետևյալի մասին. 

 
1. Պայմանագրի առարկան 

 
Ընկերությունը պայմանագրով պարտավորվում է կատարել Հայաստանի Հան-

րապետության կառավարության 2009 թվականի ապրիլի 30-ի «Ավելացված արժեքի 

հարկի մասին» Հայաստանի Հանրապետության օրենքի 6.1-ին հոդվածով սահմանված 

կազմակերպությունների և անհատ ձեռնարկատերերի ընտրության կարգը հաստատելու 

մասին» N 600-Ն որոշմամբ սահմանված կարգով ընտրված ընկերության կողմից իրա-

կանացվող ներդրումային ծրագրով (այսուհետ` ծրագիր) նախատեսված աշխատանքները, 

իսկ նախարարությունը պարտավորվում է իր իրավասությունների սահմաններում 

աջակցել ընկերությանը՝ ծրագրի իրականացման գործընթացում: 

 
2. Կողմերի իրավունքներն ու պարտավորությունները 

 
2.1. Նախարարությունը պարտավոր է` 

2.1.1. կատարել ծրագրի իրականացման մոնիթորինգ։ 

2.2. Նախարարությունն իրավունք ունի` 

2.2.1. կատարելու ընկերության կողմից իրականացվող ծրագրի նկատմամբ վերահսկո-

ղություն. 

2.2.2.  պահանջելու ընկերությունից ներկայացնել պայմանագրի 3.6-րդ կետով 

սահմանված հաշվետվությունները: 

2.3. Ընկերությունը պարտավոր է` 

2.3.1. մինչև 2011 թվականի դեկտեմբերի 1-ը ապահովել ներդրումային ծրագրով 

նախատեսված` ընտանի թռչնամսի արտադրության և վերամշակման համալիրի աշխա-

տանքների մեկնարկը, իսկ համալիրի ամբողջական շահագործումը` 2013 թվականի  4-րդ 

եռամսյակում. 

2.3.2.  պայմանագրի 2.3.1-ին ենթակետում նշված ծրագրի շրջանակներում ստեղծել 

առնվազն 90 աշխատատեղ` ապահովելով մոտավորապես 70 հազ. դրամ միջին աշխա-

տավարձով. 

2.3.3. հարկային պարտավորությունները և սոցիալական ապահովության վճար-

ներն ավելացնել աշխատողների թվի և արտադրանքի իրացման ծավալների ավելաց-

մանը համապատասխան. 

2.3.4. կատարել Հայաստանի Հանրապետության էկոնոմիկայի նախարարության 

կողմից բացահայտված թերությունների վերացման համար տրված ցուցումները. 

2.3.5.  իրականացնել ծրագրով նախատեսված այլ անհրաժեշտ աշխատանքներ: 

2.4. Ընկերությունն իրավունք ունի` 

2.4.1. ինքնուրույն որոշելու ծրագրի իրականացման մեխանիզմները. 

2.4.2.  ծրագրի իրականացման աշխատանքներում ներգրավելու այլ կազմակեր-

պություններ և անհատ փորձագետների, որոնց կողմից իրականացվող աշխատանքների 

որակի պատասխանատվությունը կրում է ընկերությունը: 

 
3. Հաշվետվությունը և մոնիթորինգը 

 
3.4. Ընկերության կողմից ծրագրի իրականացման նախնական, ընթացիկ և վերջնա-

կան արդյունքների համապատասխանության գնահատման նպատակով իրականացվում 

է մոնիթորինգ: 

3.5. Նախարարությունը ցանկացած ժամանակ կարող է ծրագրի շրջանակներում 

իրականացնել մոնիթորինգ, ինչպես նաև ուսումնասիրել ընկերության կողմից իրակա-

նացված մոնիթորինգը և ծրագրին առնչվող ցանկացած փաստաթղթեր ու նյութեր: 

3.6. Մոնիթորինգի ընթացքում բացահայտված թերացումների և բացթողումների 

շտկման նպատակով նախարարության կողմից ընկերությանը տրվում են ցուցումներ և 

կատարվում են առաջարկություններ:   

3.7. Նախարարության կողմից իրականացվող մոնիթորինգի ընթացքում ընկե-

րությունից կարող են պահանջվել գրավոր և բանավոր պարզաբանումներ ու բացա-

տրություններ: 

3.8. Մոնիթորինգն իրականացվում է ծրագրով ստանձնած պարտավորություն-

ների կատարման ընթացքը գնահատելու նպատակով: 

3.9. Ընկերությունը նախարարությանը ներկայացնում է եռամսյակային, կիսամյա-

կային և տարեկան հաշվետվություններ (տեքստային և ֆինանսական): 

                                                                      
4. Կողմերի պատասխանատվությունը 

 
4.1. Եթե ընկերությունը չի կատարում կամ ոչ պատշաճ է կատարում պայմա-

նագրով և ծրագրով սահմանված պարտավորությունները, խուսափում է նախարարության 

վերահսկողությունից, ապա նախարարությունն իրավունք ունի միակողմանիորեն 

լուծելու պայմանագիրը և ընկերությունից պահանջելու վճարել հետաձգված` Հայաս-

տանի Հանրապետության կառավարության 2011 թվականի ապրիլի 28-ի N  525 - Ա որոշման 

N 1 հավելվածով սահմանված` ընկերության կողմից Հայաստանի Հանրապետություն 

ներմուծվող ապրանքների ընդհանուր գումարից հաշվարկված ավելացված արժեքի 

հարկի գումարները և դրանք սահմանված ժամկետից ուշ վճարելու համար օրենքով 

սահմանված տույժերը` ավելացված արժեքի հարկի գումարների վճարման ժամկետի 

հետաձգման օրվանից մինչև գործարքն իրականացնելու հաշվետու ժամանակաշրջանի 

ավարտը` «Ավելացված արժեքի հարկի մասին» Հայաստանի Հանրապետության  օրեն-

քով սահմանված կարգով: 

4.2. Կողմերը համաձայնվում են պայմանագրի շուրջ ծագող տարաձայնու-

թյունները կարգավորել բանակցությունների միջոցով: Համաձայնություն ձեռք չբերելու 

դեպքում վեճերը լուծվում են  դատական կարգով: 

 
5. Պայմանագրի գործողության ժամկետը 

 
5.1. Պայմանագիրն ուժի մեջ է մտնում կողմերի ստորագրման պահից և գործում է 

մինչև ծրագրի պատշաճ իրականացման ավարտը: 

 5.2. Ծրագիրը համարվում է կատարված՝ պայմանագրով սահմանված պարտա-

վորությունների կատարման դեպքում: 

 

6. Անհաղթահարելի ուժի ազդեցությունը (ՖՈՐՍ-ՄԱԺՈՐ) 

 
Պայմանագրով սահմանված պարտավորություններն ամբողջությամբ կամ 

մասնակիորեն չկատարելու համար կողմերն ազատվում են պատասխանատվությունից, 

եթե դա եղել է անհաղթահարելի ուժի ազդեցության հետևանքով, որը ծագել է 

պայմանագրի կնքումից հետո և, որը կողմերը չէին կարող կանխատեսել կամ 

կանխարգելել: Այդպիսի իրավիճակներն են  երկրաշարժը, ջրհեղեղը, հրդեհը, 

պատերազմը, ռազմական և արտակարգ դրություն հայտարարելը, հաղորդակցության 

միջոցների աշխատանքի դադարեցումը, պետական մարմինների ակտերը և այլն, որոնք 

անհնարին են դարձնում պայմանագրով սահմանված պարտավորությունների 

կատարումը: Եթե արտակարգ ուժի ազդեցությունը շարունակվում է 3 ամսվանից ավելի, 

ապա կողմերից յուրաքանչյուրն իրավունք ունի լուծելու պայմանագիրը` դրա մասին 

նախապես տեղյակ պահելով մյուս կողմին: 

 
7. Եզրափակիչ դրույթներ 

 
7.1. Պայմանագրում կատարվող փոփոխությունները կամ լրացումներն իրավա-

բանական ուժ ունեն, եթե կազմված են գրավոր և ստորագրված են կողմերի կողմից: 

7.2. Պայմանագրով չնախատեսված հարաբերությունները ենթակա են կարգա-

վորման՝ Հայաստանի Հանրապետության օրենսդրությամբ սահմանված կարգով: 

7.3. Պայմանագիրը կնքված է հայերենով՝ 2 օրինակից, որոնք ունեն հավասա-

րազոր իրավաբանական ուժ: Յուրաքանչյուր կողմին տրվում է պայմանագրի մեկ 

օրինակ: 

8. Կողմերի հասցեները և ստորագրությունները 

 

 

ՀՀ էկոնոմիկայի նախարարություն «Նուբարաշենի թռչնաբուծական ֆաբրիկա» ԲԲԸ 

Հասցեն` ՀՀ, քաղ. Երևան, Մ. Մկրտչյան 5 Հասցեն  ̀ՀՀ, քաղ. Երևան, Նուբարաշեն ավան, 11-րդ փող., 75 

    

    

    

                                            Տիգրան Դավթյան 
           (ստորագրությունը) 

                                       Տիգրան Հակոբյան  
          (ստորագրությունը)                                         

    

    

    

      Կ. Տ.                     Կ. Տ. 

 
 
 
 
 

  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

             ՂԵԿԱՎԱՐ         Դ. ՍԱՐԳՍՅԱՆ 
 


